
NAAWINԐ DAA MAALԐ SԐLA 
WOO! Naawinԑ n daa maalԑ Adama 
la pᴐga Awa ba’asԑ la, ba daa kԑ’ԑri la 
ԑden gaarԑ la puan.  Ba daa kᴐ’ᴐm tara 

pupeelum nana Naawinԑ 
nuurԑ dee ba nini tigԑ la 

Naawinԑ.



“Naawinԑ yele ya ti
ya da dita tiisi la za’a
bee?” bunsԑla n soke
Awa bala.  “Tu ta’am
di tia woo bire dee kayila” A lebese
se’em n bala. “Tu san kalum bii
di ka, tu wan ki mԑ.” “Ya kan ki,” 
bunsԑla la se’em n bala. 
“Fu wan ani wuu Naawinԑ 
la.”  Awa puti’irԑ daa kiŋԑ 
tia la puan.  A daa kelese
bunsԑla nuurԑ dee di tia la bire.



Awa daa zagesԑ Naawinԑ nuurԑ 
dee kelum basԑ ti Adama me di tia 
la bire. Adama daa nari ni ti aai, 
“mam ka zagesԑ Naawinԑ 
yelesum.” 



Ad Adama la Awa n daa tum be’em
ba’asԑ la, ba za’a daa nyaa baŋԑ ti ba zԑ la bԑԑla. Ba 
daa nyaa nyaasum kinkãnvᴐᴐrᴐ pԑ manku’a sԑgelԑ 
dee nyaa sugԑ mᴐᴐrᴐ puan ti Naawinԑ da nyԑ ba.



Naawinԑ daa wa’am gaarԑ la puan zaanᴐma’asega.  
A daa baŋԑ sԑla ti Adama la Awa iŋԑ la mԑ.  Adama
daa nyaa nyᴐna Awa ti Awa me nyᴐna bunsԑla la.  
Ti Naawinԑ yeti, “nᴐpᴐrԑ paԑ bunsԑla la.  Pᴐka
nyaa wan nyԑta wuŋerԑ a bidᴐgebᴐ puan.” 
“Adama, fu tum be’em wa zuo, nᴐpᴐrԑ paԑ 
tiŋa la ti gᴐ’ᴐsi la mᴐsԑba tuuma n tᴐi
wan yese fu va’am puan.  Fu nyaa

wan taregԑ me wobege
muregere dee nyԑ fu

nuurԑ dia daarԑ woo 
puan.”



Ti Naawinԑ yese Adama la awa
gaarԑ la puan basԑ.  Se’em n
sᴐi la ba tum be’em, Naawinԑ 
daa welege ba vom basԑ a zi’an!



Naawinԑ daa maalԑ su’a
nuurԑ n diti dige ba basԑ yiŋa. 
Naawinԑ daa dikԑ la tankoleno
pԑ futo bo Adama la Awa. 
Naawinԑ nyԑ tankolono la bԑ?



Saŋa la bala puan, ti adama la Awa daa dᴐgԑ ba buuri.  
Ba bikiima la, Keeni daa kᴐᴐri mԑ.  Ba bimina n pa’asԑ 
bayi la, Abԑli, daa ugeri la dusi. Daarԑ diyila ti Keeni tari
lᴐgerᴐ ze’ele a va’am la puan wa bo Naawinԑ.  Abԑli me 
bisԑ a piisi la puan loe pesego n tigԑ nini

tari wa bo Naawinԑ.  
Naawinԑ puurԑ 
daa pee 

pam la Abԑli 
bo’olum la.



Naawinԑ puurԑ da aka pee la Keeni 
bo’olum la. Ti Keeni sunsua daa 
nyie. Dee ti Naawinԑ yeti, “fu san 
tum sԑla n de tintᴐᴐ la, ba wan 
zagesԑ fu bee?”



Keeni sunsua la da aka ma’ԑ. 
Bala pooren la, ti a daa sԑgԑ Abԑli 
samanԑ zuo dee daaku e!



Naawinԑ daa soke Keeni. “Fu sᴐᴐ, Abԑli bԑ?” 
“Mam ka mi,” Keeni parum ya. “Mam n de
n sᴐᴐ la gu’ura?” Naawinԑ daa dulegԑ Keeni
tuberԑ basԑ ti a tuuma paŋa la yese
a puan dee basԑ ti a ԑԑra yoo, yoo.



Keeni yese Naawinԑ nԑŋan fᴐregԑ. A daa ta di la Adama 
la Awa pugeyua. Ba daa dᴐgԑ buuri. La daa ka yue ti 
Keeni yaasi la a yaan-yiisi pirԑ tinsԑka 
tiba daa zi’I ka puan la.



Dee, Adama la Awa buuri la daa kᴐ’ᴐm 
zᴐ’ᴐra me atᴐ atᴐ. Yuuma la bala puan, 
nԑreba vom yuum yuuri gana zina wa. 



Awa n daa dᴐgԑ a bia SEEti la. A daa yeti, “Naawinԑ 
bo ma la Sԑԑti ti a tee Abԑԑli zuo.” Sԑԑti daa de 
la mina n doli Naawinԑ. A daa nyԑ la yuuma 
kᴐbesi siwԑi la yuumpia la ayi (912) dee daa 
tara kᴐma zo’e zo’e. 



Be’em daa kᴐ’ᴐm zᴐ’ᴐra tiŋa zuo la daarԑ woo wuu buuri
la n daa teeri se’em la. Ti ba’asegᴐ la puan, Naawinԑ daa
ta iŋԑ a puti’irԑ ti a sagum asaala buuri la dusi
la niisi xa’a.  Naawinԑ daa iŋԑ a puti’irԑ me ti
a ka baŋԑ ti a daa maalԑ asaala.  Dee budaa
kayila n daa iti pԑԑra Naawinԑ

puurԑ ...



Budaa daa de la Noah.  A daa ze’ele la Sԑԑti buuri
puan, Noah daa tintᴐᴐ daana ti dԑkᴐ ka bᴐna. A 
daa lagum la Naawinԑ kina. A daa kelum
pa’alԑ a kᴐma batã la me ba nana 

Naawinԑ yelesum. Naawinԑ 
daa maasum ti a dikԑ Noah
tum la yelesaanԑ n boi dito’ore.



Nԑra asaala susageŋᴐ zi’an

Solense’ere n ze’ele Naawinԑ yelesum puan, 
Baabulԑ la

Ze’ele la

Pi’ileŋᴐ gᴐŋᴐ 3-6

“Fu nuurɛ tɔgum bo’ori la niisum.”
Yuuma 119:130



Ba’asegᴐ



Baabulԑ sᴐlema wa yele pa’alԑ tu Nyalema
Naawinԑ la Eŋa n maalɛ tu dee bᴐta ti ya baŋԑ e.

Naawinԑ mi ti tu pugum tum la be’em, sԑla ti a 
wi’ira yelebe’ero.  Ti Yesu daa isege a kum la puan kule

yire, tinsuŋan! Fu san sakԑ bo Yesu dee yele e ti a dikԑ fu
be’em basԑ bo fu,  Awan iŋԑ bo fu! A wan wa’am wa bᴐna

fu puan dee fum la e nyaa vᴐna wԑ’ԑsa wuusa. 

Fu san sakԑ ti la de la asira, yele ŋwana bo Naawinԑ: 
N daana Yesu, mam sakԑ ti fum de la Naawinԑ, dee lebege nԑra
wa’am wa ki mam yelebe’ero zuo dee le isege wa’am vom puan. 
N suseri me, wa’am n vom puan dee dikԑ n be’em basԑ bo mam 
ti n ta’am nyԑ vom dee ti n beere ta’am wa bᴐna la fum wԑ’ԑsa

wuusa. Suŋԑ mam ti n ita fum boti sԑla dee vᴐna
bᴐ’ᴐra fu, dԑna fu bia. Amen. 

Kaala baabulԑ dee pu’usera bᴐ’ᴐra Naawinԑ 
daarԑ woo! Yon 3:16

